SKIPULAGSNEFND UPPSVEITA ÁRNESSÝSLU

Samvinnunefnd Bláskógabyggðar, Grímsnes-og Grafningshrepps, Hrunamannahrepps og Skeiða-og Gnúpverjahrepps  um skipulagsmál.
FUNDARGERÐ

2.FUNDUR

þriðjudaginn 9.mars 2004, kl. 10.00

haldinn á skrifstofu byggingarfulltrúa og skipulagsfulltrúa uppsveita að Dalbraut 12, Laugarvatni.

Nefndarmenn: 

Sveinn Sæland (varam: Snæbjörn Sigurðsson)

Bláskógabyggð

Gunnar Þorgeirsson (varam: Margrét Sigurðardóttir) 
Grímsnes-og Grafningshr.

Sigurður Ingi Jóhannsson (varam: Eiríkur Ágústsson)
Hrunamannahreppur

Aðalsteinn Guðmundsson (varam: Ingunn Guðmundsd.)
Skeiða-og Gnúpverjahr.

Skipulagsfulltrúi uppsveita og framkvæmdastjóri skipulagsnefndar:

Arinbjörn Vilhjálmsson

Hádegisverður í mötuneyti Menntaskólans 12.00

​

FUNDARGERÐ

Sameiginleg mál

1. Starfslýsing skipulagsfulltrúa (erindisbréf)
Lögð fram drög að starfslýsingu  fyrir Skipulagsfulltrúa sem Margrét Sigurðardóttir sveitarstjóri Grímsnes-og Grafningshrepps hefur unnið að.

Afgreitt á næsta fundi.
2. Gjaldskrá embættis skipulagsfulltrúa
Lögð fram drög skipulagsfulltrúa að gjaldskrá embættis skipulagsfulltrúa.
Samþykkt að senda gjaldskrána til sveitarstjórna til staðfestingar.
3. Heimild til handa skipulagsfulltrúa að stimpla teikningar
Skipulagsfulltrúi ferþess á leit við sveitarstjórnir uppsveita að honum verði veitt heimild til að stimpla og undirrita deiliskipulagsuppdrætti og breytingar á þeimr til staðfestingar á ákvörðunum sveitarstjórna um afgreiðslu enda hafi viðkomandi mál hlotið lögformlegt skipulagsferli.

Samþykkt að þessi heimild verði hluti af samningi sveitarfélaga uppsveita um rekstur embættis skipulagsfulltrúa.
4. Varsla teikninga, samræmt skipulag.
Skipulagsfulltrúi leggur til að sá háttur verði hafður á vörslu skipulagsuppdrátta að áritaðir aðaluppdrættir í réttri stærð verði varðveittir á embætti skipulagsfulltrúa en smækkuð ljósrit í A3 stærð  af skipulagsuppdráttum hvers sveitarfélags fyrir sig  verði í möppu á viðkomandi sveitarstjórnarskrifstofu. Skipulagsfulltrúi hafi eftirlit með möppunum og að samræmi sé á milli þeirra og uppdrátta í vörslu skipulagsfulltrúa. Skipulagsfulltrúi fer fram á heimild til að láta ljósrita þá uppdrætti sem finna má hjá Skipulagsstofnun en ekki á sveitarstjórnarskrifstofum.
Samþykkt.
5. Reiðvegir í uppsveitum
Skipulagsfulltrúi kynnir stöðu reiðvegaverkefnis sem hleypt var af stokkum síðastliðið haust. Landslag ehf hefur verkefnið með höndum í samvinnu við skipulagsfulltrúa,oddvita oddvitaráðs og formenn hestamannafélaga á svæðinu. Nýverið samþykktu sveitarstjórnir kaup og/eða uppfærslur á kortagrunni IS50V frá Landmælingum Íslands sem er nauðsynlegur í þessu verkefni. Fyrstu niðurstaðna er að vænta úr vinnu Landslags ehf  innan skamms.
Bláskógabyggð

6. Kjóastaðir í Biskupstungum, tillaga að deiliskipulagi frístundahúsbyggðar og smáhúsaþyrpingar í tengslum við ferðaþjónustu.
Drög að tillögu kynnt.
Skipulagsnefnd er jákvæð gagnvart hugmyndunum sem bíða nánari útfærslu. Landeigendum og hönnuði bent á að vera í góðri samvinnu við skipulagsfulltrúa um gerð tillögunnar. Ef þeim tekst að fullvinna deiliskipulagstillöguna fyrir næsta sveitarstjórnarfund Bláskógabyggðar gerir nefndin ekki athugasemd við að 1. áfanga deiliskipulagsins verði auglýst skv. 25.gr. Sk.bygg.laga enda er það í samræmi við staðfest aðalskipulag.
7. Laugarás í Biskupstungum, ný lega reiðvegar vestan byggðarinnar.
Skipulagsfulltrúi og Sveinn Sæland kynna fyrirhugaða færslu reiðvegar við Laugarás sem fram til þessa hefur verið um þjóðveginn í gegnum byggðina með fylgjandi óþægindum fyrir hestamenn. Nýverið var gerð vettvangskönnun og afrakstur hennar er tillaga um tvö möguleg reiðvegarstæði. Annað er út með bökkum Hvítár og í beina stefnu meðfram læk og skurði að gamla þjóðveginum. Hitt er austar frá oddanum vestan byggðar meðfram holtinu og þaðan í beina stefnu á Skálholtstraðir að skurðinum og þaðan upp á þjóðveg. Sú leið mun vera nærri hinum gömlu kirkjugötum. Nauðsynlegt er að gera aðalskipulagsbreytingu vegna þessara framkvæmda skv.21.gr.Skipulags-og byggingarlaga.
Nefndin styður hugmyndina um að fara með reiðveginn í slóð hinnar gömlu kirkjugötu.

8. Skálbrekka í Þingvallasveit, deiliskipulag frístundabyggðar.
Lögð fram deiliskipulag tillaga frístundabyggðar í landi Skálabrekku í Þingvallasveit. Höfundur er Pétur H.Jónsson arkitekt.
Gert er ráð fyrir 9 nýjum lóðum fyrir frístundahús að stærðinni 5.900 til 8.700 m². Lóðirnar eru allar innan þess svæðis sem skilgreint er sem sumarbústaðasvæði í Svæðisskipulagi fyrir Þingvalla-,Grímsnes-, og Grafningshreppa sem taka skal mið af í fyrirvara hreppsnefndar Þingvallahrepps við niðurfellingartillögu svæðisskipulagsin  þar til að aðalskipulag verður staðfest.

Skipulagsnefnd samþykkir auglýsingu deiliskipulagsins en fer fram á að allar lóðir verði 7500 m² eða stærri eins og gert er ráð fyrir í svæðisskipulaginu. Eins verður að tryggja lámarksfjarlægð á milli húsa sem er 20 metrar.Skipulagsnefnd leggur áherslu á að framkvæmdir á svæðinu taki full tillit til umhverfisins og sé í anda svæðisskipulagsins.
9. Böðmóðsstaðir í Laugardal, tillaga að breytingu á deiliskipulagi.
Lögð fram tillaga að breytingu skipulags skógræktar og sumarbústaðalands að Böðmóðsstöðum I og II frá 1988 m.s.br. Gert er ráð fyrir 25 nýjum frístundahúslóðum á 5 spildum og er getið um eignarhald á uppdrætti. Tillagan er í samræmi við gildandi  aðalskipulag Laugardalshrepps. Hönnuður er Njáll Guðmundsson.

Samþykkt að auglýsa tillöguna skv. 1.mgr.26.gr.Sk.bygg.laga en skipulagsfulltrúa falið í samvinnu við hönnuð að laga nokkur atriði varðandi framsetningu tillögunnar enda gætu þau staðið í vegi fyrir staðfestingu tillögunnar.

10. Skipulagsmál í landi Reykjavalla.
Skipulagsfulltrúi og Sveinn Sæland kynna stöðu mála varðandi deiliskipulag og aðalskipulag í landi Reykjavalla. Sveitarstjórn Bláskógabyggðar samþykkti á fundi sínum 2.mars síðastliðinn að auglýsa nýtt deiliskipulag 2 frístundalóða og 1 landbúnaðarlóðar í landi Goðatúns. Fyrra deiliskipulag sem auglýst hefur verið var ekki samþykkt vegna formgalla.

Sveinn Sæland víkur af fundi 12.20

Grímsnes-og Grafningshreppur

11. Miðengi í Grímsnesi, deiliskipulag 2 frístundalóða við Álftavatn.
Lögð fram deiliskipulagstillaga tveggja frístundalóða nr.170 og 170b í landi Miðengis. Lóðin 170 skiptist upp í tvær sem eru hvor um sig 5000 m². Bústaður er fyrir á lóðinni og heldur hann númerinu 170.  Fjarlægð byggingarreits frá vatni er 50 metrar.
Samþykkt að auglýsa tillöguna skv. 25.gr. Sk.bygg.laga. Leita skal samþykkis Vegagerðarinnar vegna tenginga við Þingvallaveg og umsagnar Umhverfisstofnunar þar sem svæðið er innan svæðis á náttúruminjaskrá.
Húsið skal vera einnar hæðar og hámarksmæanishæð 5 metrar en mælt er með því að hámarksstærð húss skal vera 150 fermetrar.
12. Miðengi í Grímsnesi, stækkun bústaðar á lóð 170 við Álftavatn.
Lagðar fram byggingarnefndarteikningar af stækkun bústaðar á lóð 170 um 90m ² en hann er 55,2 m². Hönnuður er Faghönnun, Sigurður Sverrir Gunnarsson.

Samþykkt og visað til byggingarnefndar enda er byggingin í samræmi við skipulagsskilmála sem auglýsa skal.
13. Bjarnastaðir 1 í Grímsnesi. Breyting á deiliskipulagi í Tjarnholtsmýri.
Lögð fram tillaga að breytingu á deiliskipulagi að Bjarnastöðum 1, Tjarnholtsmýri sem samþykkt var 2002. Lóð 3 skiptist upp í lóð 3 og 3a sem hvor um sig verður 5,15 hektarar.
Samþykkt að auglýsa tillöguna skv.1.mgr.26.gr.Sk.bygg.laga.

14. Kiðjaberg í Grímsnesi, skipulagsmál.
Skipulagsfulltrúi greinir frá stöðu mála varðandi skipulagsmál í landi Kiðjabergs. Sveitarstjórn hefur samþykkt að láta auglýsa óverulega aðalskipulagsbreytingu og ábyrgist tjónabætur. Skv. samkomulagi baktryggir Meistarafélag húsasmiða þá ábyrgð enda hafa þeir þrýst á um að málið fái sem skjótasta afgreiðslu. Samkvæmt minnisblaði frá Ingu Dagfinnsdóttur á Skipulagsstofnun þarf að auglýsa deilskipulagstillöguna aftur samhliða breytingu á aðalskipulagi. 

Samþykkt að auglýsa deiliskipulagið á ný samhliða auglýsingu aðalskipulagsbreytingar enda hafi hönnuðurPétur Jónsson landslagsarkitekt gert lagfæringa í samráði við skipulagsfulltrúa.

15. Nesjar í Grafningi. Grenndarkynning frístundahúss að Réttarhálsi 7
Grenndarkynninguskv. 3.mgr. 23.gr.Sk.bygg.laga  vegna fyrirhugaðrar byggingar frístundahúss á lóðinni Réttarháls 7 er lokið.
Eigendum lóða við Réttarháls nr. 1, 2, 3, 5, 6 8 og 9 var kynnt framkvæmdin. Athugasemdir hafa borist frá eiganda Réttarháls nr.8. og nr. 3.
Lögð fram drög skipulagsfulltrúa af svari til þeirra sem sendu athugasemdir.

Samþykkt.

16. Tjaldafell á Grímsnesafrétti, breyting á deiliskipulagi vegna Sultartangalínu.
Lögð fram tillaga að breytingu á deiliskipulagi Tjaldafells. Höfundur er Pétur H.Jónsson. Breytingin er nauðsynleg vegna legur Sultartangalínu um syðsta hluta skipulagssvæðisins en hefur að öðru leyti ekki áhrif á deiliskipulagið.

Samþykkt að auglýsa deiliskipulagsbreytinguna  skv. 26.gr.Sk.bygg.laga.

17. Bíldsfell í Grafningi, deiliskipulag frístundalóðar III d.
Lögð fram deiliskipulagstillaga frá Landmótun af 13,5 ha frístundalóð í syðsta hluta reits III í landi Bíldfells.
Gert er ráð fyrir einu sumarhúsi í byggingarreit allt að 150 m² og einu gestahúsi allt að 25 m².

Samþykkt að auglýsa deiliskipulagið skv.26.gr.Sk.bygg.laga.
Hrunamannahreppur

18. Hrafnabjörg, deiliskipulag lögbýlis og frístundabyggðar.
Lögð fram tillaga að deiliskipulagi lögbýlisins Hrafnabjarga og frístundahúsbyggða. Jörðin sem er norðan Langholtsvegar er 80 ha að stærð.
Gert er ráð fyrir einu íbúðarhúsi ásamt svefnskála og útigeymslu, og 6 frístundalóðum. Umsögn Vegagerðar fylgir með og er hún jákvæð.
Samþykkt að auglýsa deiliskipulagið skv.3.tölulið bráðabirgðaákvæðis Skipulags-og byggingarlaga enda hefur aðalskipulag ekki verið staðfest í Hrunamannahreppi.

Skeiða-og Gnúpverjahreppur
19. Stóri-Núpur, deiliskipulag bæjartorfu, kirkju og kirkjugarðs.
Málið hefur verið í hnút vegna ósamkomulags ábúenda jarðanna. Málið kynnt.
Fleira ekki tekið fyrir

Næsti fundur ákveðinn: þriðjudaginn 13.apríl . kl. 10.00

Fundi slitið klukkan   13.45
Laugarvatni 9.mars 2004

Sveinn Sæland (8721)

Gunnar Þorgeirsson (8719)

Sigurður Ingi Jóhannsson (8710)

Aðalsteinn Guðmundsson (8720)

Arinbjörn Vilhjálmsson skipulagsfulltrúi uppsveita

